
ბალანსის რელიზი_1.3.14.14 

 19.08.2026 

 

რა არის ახალი 

 

რამდენიმე მომწოდებლის შეკვეთის საფუძველზე ერთი შესყიდვის 

გაფორმების შესაძლებლობა 

 

პროგრამა ბალანსში შესაძლებელია 1 შესყიდვის დოკუმენტის შექმნა რამდენიმე 

მომწოდებლის შეკვეთის დოკუმენტის საფუძველზე. 

შეკვეთა მომწოდებელს დოკუმენტების სიის ფორმაზე დაემატა ღილაკი „შესყიდვების 

შექმნა“. რამდენიმე შეკვეთის საფუძველზე 1 შესყიდვის დოკუმენტის შექმნისთვის უნდა 

CTRL+M1 -ით მოინიშნოს ეს შეკვეთები, შემდეგ კი უნდა დაეჭიროს ღილაკს „შესყიდვის 

შექმნა“.  

აუცილებელი პირობაა, რომ შეკვეთებს ჰქონდეს იდენტური შემდეგი პარამეტრები: 

• მომწოდებელი 

• მომწოდებლის ხელშეკრულება 

• ფილიალი 

• საწყობი 

• ფასის ტიპი 

• ოპერაციის ტიპი 

 

თუ მოინიშნა რამდენიმე შეკვეთა, რომელსაც ეს პარამეტრები იდენტური აქვს ღილაკის 

დაჭერისას - შეიქმნება 1 შესყიდვის დოკუმენტი. 

თუ არჩეული შეკვეთებიდან ერთს მაინც ექნება განსხვავებული რომელიმე ამ 

პარამეტრებიდან, შეიქმნება არა ერთი - არამედ რამდენიმე შესყიდვის დოკუმენტი. 

თუ რამდენიმე შეკვეთაში არის ერთი და იგივე ნომენკლატურა, ამ ღილაკის დახმარებით 

შექმნილი შესყიდვის დოკუმენტის ცხრილში ეს ნომენკლატურები ცალ-ცალკე დაემატება 

და „შეკვეთა მომწოდებელს“ სვეტში ექნებათ გაწერილი შესაბამისი მომწოდებლის 

შეკვეთის დოკუმენტი. 

ამასთან ერთად, შესყიდვის დოკუმენტში „ნომენკლატურებს გადავსების“ ღილაკით 

შესაძლებელი გახდა რამდენიმე შეკვეთის შესაძლებლობა. 

Rs-დან ჩამოტვირთულ გაცემულ ანგარიშ-ფაქტურებში, ავანსის განაშთვის 

ახალი მეთოდის გათვალისწინება 

 

ახალი ცვლილება საშუალებას გაძლევთ, მარტივად დაასინქრონიზოთ გაცემული 

ანგარიშ-ფაქტურები Rs.ge-ს პორტალთან ავანსით განაშთვის ახალი მეთოდის 

გათვალისწინებით. 

ძირითადი შესაძლებლობები: 

• ორმხრივი სინქრონიზაცია: პროგრამიდან Rs.ge -ზე შეგიძლიათ ატვირთოთ 

გაცემული ანგარიშ-ფაქტურების განაშთვის მონაცემები, ხოლო Rs-დან 

ჩამოტვირთოთ უკვე განაშთული ფაქტურების ინფორმაცია. 

• ანგარიშ-ფაქტურაზე მიბმული ავანსების ცხრილის განახლება: კონკრეტული 

გაცემული ანგარიშ-ფაქტურის გახსნისას შეგიძლიათ ხელით განაახლოთ მიბმული 

ავანსების ცხრილი Rs-ის პორტალიდან.  

 

• პაკეტური განახლება ჟურნალიდან: თუ დიდი რაოდენობით ფაქტურები გაქვთ 

დასამუშავებელი, თითოეულის ცალ-ცალკე გახსნა საჭირო არ არის:  

1. გახსენით გაცემული ანგარიშ-ფაქტურების ჟურნალი. 

2. აირჩიეთ მიბმული ავანსების ცხრილის განახლება. 

3. პროგრამა ავტომატურად შეამოწმებს მიწოდების ფაქტურებს და მიაბამს მათ 

შესაბამის ავანსის ანგარიშ-ფაქტურებს. 

• ავანსის ფაქტურის ავტომატური ჩამოტვირთვა და მიბმა: Rs.ge -დან გაცემული 

ანგარიშ-ფაქტურის ჩამოტვირთვისას, თუ ის განაშთულია ისეთი ავანსის 

ფაქტურებით, რომლებიც ბაზაში ჯერ არ ფიქსირდება, სისტემა ავტომატურად 

ჩამოტვირთავს შესაბამის ავანსის ფაქტურასაც და განაახლებს მიბმული ავანსების 

ცხრილს. 

 

ანგარიშსწორების პირობების გამოყენების არჩევის შესაძლებლობა 

კონტრაგენტების ჭრილში 

 

ცვლილება გაძლევთ შესაძლებლობას, კონკრეტულ კონტრაგენტებთან მართოთ 

ანგარიშსწორების (გადახდის) პირობების გამოყენება. 

როგორ მუშაობს: კონკრეტული მომწოდებლის/მყიდველის ცნობარზე შეგიძლიათ 

დაუმატოთ ანგარიშსწორების პირობების ჩანაწერი, რომლის მიხედვითაც მონიშნული 

თარიღიდან ამ კონტრაგენტთან არ გამოიყენებთ გადახდის პირობებს. 

მიღებული ანგარიშ-ფაქტურების ძველი წესით განაშთვის შესაძლებლობა 

 

პროგრამაში შესაძლებელია, მიღებული ელექტრონული ანგარიშ-ფაქტურების ავანსის 

ფაქტურის განაშთვისას, ხელით მიაბათ 2025 წლის სექტემბრამდე ოპერაციის პერიოდში 

გამოწერილი ავანსის ანგარიშ-ფაქტურები. ეს შესაძლებლობას მოგცემთ, 2025 წლის 

სექტემბრის შემდგომ პერიოდში გამოწერილი ელექტრონული ფაქტურები განაშთოთ 

განაშთვის ახალი ან/და ძველი წესით. 

 

შენიშვნა* 

ძველი წესით განაშთვაში მონაწილეობას მიიღებს 2025 წლის სექტემბრამდე ოპერაციის 

თვის ავანსის ანგარიშ-ფაქტურები. ამიტომ ამ პერიოდის ავანსის ფაქტურები უნდა მიაბათ 

ხელით. ამისთვის, მიღებულ ანგარიშფაქტურაში ავანსის მიბმის ფორმაზე უნდა 

გააქტიუროთ “ძველი წესით შევსების” ღილაკი. 

 

 
 
 

ახალი წესი გულისხმობს ,მონაცემების ავტომატურ განახლებას რს-დან მიღებული 

მიბმული ავანსების ცხრილის მიხედვით. 

 
 

საბაჟოზე დარიცხული დღგ-ის თვითღირებულებაში შესვლის შესაძლებლობა 

 

გადასახადების აწყობებში დაემატა ალამი „იმპორტისას დღგ შევიდეს 

თვითღირებულებაში“. 

ალამის გააქტიურების შემთხვევაში, იმპორტის დოკუმენტის გატარებისას საბაჟოზე 

დარიცხული დღგ დაემატება იმპორტირებული საქონლის თვითღირებულებას. 

 

საქონლის გადაადგილების დოკუმენტში ინფორმაციის გადავსება შეკვეთა 

გადაადგილებიდან 

 

საქონლის გადაადგილების დოკუმენტში დაემატა ღილაკი “ნომენკლატურების 

გადავსება”, რომელზე დაჭერის შემთხვევაში გვიჩვენებს შეკვეთა გადაადგილების 

მხოლოდ დაუსრულებელ შეკვეთებს, რომელთა მდგომარეობა არის “ღია” ან 

“ნაწილობრივ მიწოდებული”. 

 

შეკვეთის არჩევის შემხვევაში, საქონლის გადაადგილების დოკუმენტი გადაივსება 

არჩეული შეკვეთის მონაცემებით.  

ბრუნვით უწყისში თანხის მიხედვით ფილტრის გამოყენების შესაძლებლობა 

 

ბრუნვით უწყისში დაემატა თანხებზე ფილტრების დადების შესაძლებლობა.  

 

 

მაგალითად, თუ მხოლოდ უარყოფითი ნაშთის დანახვა გვესაჭიროება პერიოდის 

ბოლოს, შესაძლებელია შესაბამისი ფილტრით სასურველი შედეგის მიღება. 

მიღებული სასაქონლო ზედნადების დამუშავებიდან სერიის მითითების 

შესაძლებლობა 

 

მიღებული სასაქონლო ზედნადებების დამუშავებაში, ცხრილურ ნაწილში დაემატა ველი 

“სერია”, შესაბამისად, სერიული საქონლისა და ამ ველის შევსების შემთხვევაში, 

შესყიდვის დოკუმენტში ავტომატურად გადაივსება სერიის ველიც. 

 

 

რა არის ახალი Echo-ში?  

• echo-ში გაყიდვების გეგმის შესრულების ახალი ბარათები 

 

 გასწორებული შეცდომები 

• გასწორებულია განაცხადის დოკუმენტის საფუძვლად საბანკო ბარათით გადახდის 

ხარვეზი 

• გასწორებულია საცალოდან რეალიზაციისას დარეზერვებული მარაგების 

გათვალისწინების ხარვეზი, როდესაც ჩართულია ნაშთების კონტროლი 

• გასწორებულია ბალანს ასისტენტიდან ზედნადების ავტომატური ჩამოტვირთვის 

გააქტიურების ხარვეზი 

• გასწორებულია მიწოდების ფაქტურის ავანსის ფაქტურით განაშთვის ხარვეზები 

• გასწორებულია უკუდაბეგვრის ავანსებზე გადახდილი/გადასახდელი დღგ-ის 

ექსელიდან შეტვირთვის ხარვეზი 

• გასწორებულია „მიღებული ა/ფ ანალიზი საიტის მონაცემების მიხედვით“ 

რეპორტში საიტზე სპეც ფაქტურების დღგ-ის თანხის ხარვეზი 

• გასწორებულია არარეზიდენტზე გაცემული სესხის დაბრუნებად გადასახადებში 

დაბეგვრის ხარვეზი, როდესაც მყიდველის დღგ-ით დაბეგვრის ტიპია ექსპორტი 

• გასწორებულია იმპორტისას აქციზის თვითღირებულებაში შესვლის ხარვეზი, 

როდესაც ნომენკლატურაზე არ არის გააქტიურებული აქციზით დაბეგვრის ალამი 

• გასწორებულია თანამშრომელზე საკადრო ცვლილებების გათვალისწინებისას, 

სარგებლის/დაკავების თანხის გადათვლის ხარვეზი 

 

  სხვა მოდიფიკაციები 

• განაცხადის დოკუმენტზე მრავალდონიანი ავტორიზაციის გამოყენება 

• Keepz -ით გადახდისას, ლოდინის დროის მექანიკურად განსაზღვრა 

 

 

 


